
(সোণখতোৱা সিংহাসনত গদাধৰ সিংহ; সোঁৱে লাই গোহাঞিদেৱ, বাঁৱে লেচাই

গোহাঞিদেৱ; এপাশে বৰগোহাঞি, বৰপাত্ৰগোহাঞি বৰফুকন, বিষয়াবৰ্গ,

দেওধাই, বাইলুং, দুৱৰী, প্ৰহৰী, কটোৱাল, বন্দীপাল, কটকী,

দূত; আনপাশে কোঁচ ৰজা, কছাৰি ৰজা, ছুটীয়া ৰজা,

জয়ন্তীয়া ৰজা, শ্ৰীহট্টৰ ৰজা, মণিপুৰৰ ৰজা,

দিল্লীৰ বাদশ্যাহ এইসকলৰ প্ৰতিনিধিবৰ্গ

যথাস্থানত উপবিষ্ট )








দেওধাই।- (উঠি, আগবাঢ়ি ) শুনাঁ সভাসদ!
আজি হন্তে গদাপাণি, গদাধৰ নামে,
চাৰি পীঠ অসমৰ ৰাজ-ৰাজেশ্বৰ।
বংশমূল ইন্দ্ৰদেৱ, আৰু প্ৰজাপতি,
দুয়ো নামে ৰাজমালা দিওঁ শুদ্ধ চিত্তে;
—মঙ্গল উচ্চাৰাঁ সৱে॥



(দেওধায়ে ৰজাক মালা পিন্ধায়;

নেপথ্যত উৰুলি)




সভাসদ।- গদাধৰ সিংহৰ জয়।
জয় স্বৰ্গদেৱৰ জয়!

